
Ang banta ng napakalaking sunog sa California ay totoo at 
lumalala. Isa sa mga paraan kung paano binabawasan ng SCE ang 
mga panganib ng napakalalaking sunog ay ang Pagputol ng Kuryente 
para sa Kaligtasan ng Publiko (Public Safety Power Shutoffs - PSPS).  
Sa panahon ng ganitong kaganapan, agad kaming kikilos upang 
patayin ang kuryente dahil sa matitinding kondisyon ng panahon — 
tulad ng malalakas na hangin, matataas na temperatura at mga tuyong 
halaman — na maaaring maging sanhi ng pagbagsak ng linya ng 
kuryente at magdiklap, na posibleng lumikha ng isang malaking sunog.

Ang mga kaganapang PSPS ay 
pansamantala at naglalayong kayo at ang 
inyong komunidad ay panatilihing ligtas.  
Ang mga kustomer na nakatira sa mga lugar 
na nasa mataas na panganib ng sunog, ayon 
sa depinisyon ng California Public Utilities 
Commission, ay mas malamang na makaranas 
ng isang PSPS. Gayunpaman, ang mga 
kustomer na hindi nakatira sa mga naturang 
lugar na may mataas na panganib ng sunog ay 
maaari ring maapektuhan dahil sa paraan ng 
pagkakadugtong-dugtong ng grid ng kuryente.

Nilalayon namin na pasabihan ang mga apektadong kustomer humigit kumulang 
dalawang araw bago ang isang posibleng pagpapatay ng kuryente. Ang notipikasyong 
ito ay ipapadala sa pamamagitan ng email, text o tawag sa telepono. Maaari rin kaming magpadala 
ng isa pang pabatid sa mga kustomer siguro ay isang araw bago ang isang posibleng pagpapatay 
ng kuryente. Pananatilihin naming napapasabihan nang regular ang mga kustomer sa aming 
website at sa mga social media channel. Pasasabihan din namin ang mga naapektuhang 
kustomer kapag ibinalik na ang kuryente.

Kailangang maging handa ang mga 
mamamayan ng California nang may isang 

plano at magkaroon ng emergency kit.  
 

Dagdagan ang kaalaman  
at magpalista para sa mga  

alertong PSPS sa: 

sce.com/PSPS 


